26.sjednica

Z A P I S N I K

        

Sa 26-te redovne sjednice  Skupštine Bosansko-podrinjskog kantona Goražde održane 17. jula   2009.  godine u  sali Skupštine Bosansko-podrinjskog kantona Goražde sa početkom u 10:00 sati.



Sjednici Skupštine Bosansko-podrinjskog kantona Goražde prisustvuje 21 poslanik, i to: poslanici Stranke demokratske akcije: Begović Alija, Mulahmetović Mirsad, Halilović Adis, Tafro Hasan, Đozo Hasan, Ferhatović Jasmin, Obuća Bajro i Agović Adis, poslanici Stranke za Bosnu i Hercegovinu:   Adžem Memsur, Kumro Mesud, Omerbašić Jasmina,  Podrug Salko,  Žuga Damir i Džemidžić Envera, poslanici Socijaldemokratske partije Bosne i Hercegovine:  Frašto Emir, Bašić Redžo, Imamović Ibrahim, Kožo Mersudin i  Bilić Dragomir, poslanik Bosanskohercegovačke patriotske stranke – Sefer Halilović Terović Dževad i poslanica Narodne stranke radom za boljitak Milović Daliborka. 


Sa sjednice odsutni: poslanik Stranke demokratske akcije Borović Mensud, poslanici  Stranke za Bosnu i Hercegovinu Turčalo Mehmed i Rahman Ferid, poslanica Socijaldemokratske partije Bosne i Hercegovine  Mujković Dževida.   



Pored poslanika Skupštine Bosansko-podrinjskog kantona Goražde sjednici prisustvuju: Premijer Bosansko-podrinjskog kantona Goražde Uruči Nazif, sekretar Skupštine Bosansko-podrinjskog kantona Goražde Bašić Midhat, sekretar  Vlade Bosansko-podrinjskog kantona Goražde Sijerčić Emir, ministri u Vladi Bosansko-podrinjskog kantona Goražde:  Nedimović Vladimir, Pleh Muhidin, Janković Radmila, Sipović Nusret, Kurtović Mustafa, Imamović Demir, Adžem dževad, Delizaimović Alma, predstavnik Ministarstva za privredu Hodović Emir, predstavnici OSCE-a Foča, predstavnici CCI-a, predstavnici Njemačkog LOT tima, te predstavnici sredstava javnog informisanja.



Begović Alija – predsjedavajući Skupštine



Pozdravio je premijera, ministre u Vladi BPK-a Goražde, prisutne goste, poslanike Skupštine BPK-a Goražde, kao i slušaoce koji prate zasjedanje Skupštine BPK-a Goražde.



Kao prethodno pitanje, potrebno je da usvojimo zapisnik sa 25-te sjednice, kao i da provjerim da li je poslanik Žuga Damir zadovoljan dopunom zapisnika sa 25-te sjednice Skupštine?


Otvaram raspravu po zapisniku sa 25-te sjednice Skupštine sa dopunom.



Pošto se niko ne javlja za riječ, a poslanik Žuga Damir zadovoljan je dopunom zapisnika sa 25-te sjednice Skupštine, konstatiram da smo verificirali zapisnik i dopunu zapisnika sa 25-te sjednice Skupštine.



Za današnju sjednicu predlažem slijedeći:

D n e v n i    r e d



1/ Vladin sat – poslanička pitanja i inicijative,


2/ Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde,



3/ Analiza stanja u zdravstvu na području Bosansko-podrinjskog kantona Goražde u 2008. godini sa osvrtom na realizaciju zaključaka sa 8-me redovne sjednice Skupštine Bosansko-podrinsjkog kantona Goražde, održane 21. januara 2008. godine.



Begović Alija – predsjedavajući Skupštine



Otvaram raspravu po predloženom dnevnom redu.



Obuća Bajro – Ispred Komisije za izbor i imenovanje predlažem dopunu dnevnog reda za današnju sjednicu Skupštine BPK-a Goražde. Obzirom da je Komisija svoju sjednicu održala 16. juna 2009. godine i imala zahtjev za razrješenje člana Vijeća J.P. RTV BPK-a Goražde, Komisija je iz svog dijela procedure ispoštovala i predložila Odluku prema Skupštini, odnosno Kolegiju. Zbog tehničkog propusta Stručne službe ovo nije došlo do Kolegija i ovu grešku moramo danas ispraviti. Stoga predlažemo dopunu dnevnog reda i to pod brojem 3., a da planirana tačka 3. da postane tačka 4., a tačka 3.  bi glasila: Prijedlog Odluke o razrješenju člana Vijeća J.P. RTV BPK-a Goražde. Svi materijali su dostavljeni i smatramo da se zahtjev Komisije može ispoštovati.


Kumro Mesud – Predlažem da se na današnju sjednicu Skupštine uvrsti jedna tačka dnevnog reda, a koja bi se odnosila na provodjenje potrebnih aktivnosti u cilju donošenja Zakona o izmjenama i dopunama Zakona o zemljišnim knjigama po hitnoj proceduri. Ovaj Zakon donosi Federalni parlament. 



Pomenuta izmjena odnosila bi se na član 67. stav 2. kojim je uredjeno, na koji se način oglašava najava uspostavljanja zemljišno-knjižnog uloška. Navedenim članom regulisano je da se najava objavljuje, pored oglasne ploče Suda i u „Službenom glasniku BiH“, „Službenim novinama Federacije BiH“ i najmanje dva dnevna lista koja se distribuiraju u BiH. Ovakav način objavljivanja iziskuje velike troškove /oko 400 KM za objavu postupka upostavljanja jednog zemljišno-knjižnog uloška/, a realno je procjeniti da će oko 15.000 gradjana našeg Kantona prije ili kasnije biti prinudjeno da završi ovu proceduru radi regulisanja vlasničkih odnosa.



Na ovakav način bezpotrebno se usložnjava postupak ulaganja stranih i domaćih investitora na našem području.



Zbog toga smatram da bi bilo sasvim dovoljno da se najava objavljuje na oglasnoj tabli suda i katastarskog ureda  za nadležnu općinu, u mjesnoj zajednici, nenaseljenom mjestu i javno pristupačnim medijima, kako je to regulisano zakonima i drugom BiH entitetu i nekim zemljama u regionu. 



Ovdje treba naglasiti da ove probleme u Federaciji ima samo naša Općtina i Općina Zavidovići i Žepče. Oko milion KM gradjani našeg kantona bi morali platiti obzirom na usložnjenost postupka koji je regulisan postojećim zakonskim odredbama. Smatram da bi smo učinili veliku uslugu gradjanima našeg Kantona ako bi što prije preduzeli aktivnosti na donošenju Zakona o izmjenama i dopunama Zakona o ovoj problematici.



/Na sjednicu došli poslanici: Borović Mensud i Turčalo Mehmed/



/Sjednici prisustvuje 23 poslanika/



Begović Alija – predsjedavajući Skupštine


Što se tiče dnevnog reda, kako da tretiramo Vašu diskusiju u odnosu na dnevni red? Je li tražite posebnu tačku?



Kumro Mesud  - Ja bih vas zamolio da mi pomognete da budemo što efikasniji.



Begović Alija – predsjedavajući Skupštine


Mislim da je najpraktičnije da to bude poslaničko pitanje i inicijativa i da u tom smislu, ako se slažete, u okviru tačke Poslanička pitanja i inicijative to pitanje postavite, a ako ne, onda predložite tačku dnevnog reda, ali mislim nemamo materijale i da to jednostavno nije danas moguće  uvrstiti na sjednicu.


Kumro Mesud  - Ja sam mislio da to bude tačka dnevnog reda obzirom na hitnost rješavanja ove problematike, ali ja ću prihvatiti, ako vi g-dine predsjedavajući mislite, da to bude i inicijativa.



Begović Alija – predsjedavajući Skupštine


Da li se još neko javlja po dnevnom redu za današnju sjednicu?


Pošto se niko ne javlja za riječ, zaključujem raspravu po dnevnom redu i pozivam poslanike da se izjasnimo o prijedlogu predsjednika Komisije za izbor i imenovanja Obuća Bajra da se pod tačkom 3. razmatra: Prijedlog Odluke o razrješenju člana Vijeća J.P. RTV BPK-a Goražde.


Ukoliko se danas usvoji Zakon o  izmjenama i dopunama Zakona o Radio-televiziji Bosansko-podrinjskog kantona Goražde, u tom slučaju Vijeće, kao institucija, u ovom organu se ukida, tako da bi ova tačka bila suvišna. Medjutim, postoji mogućnost, eventualno, i da se Zakon izmijeni ili da se ne usvoji, u tom slučaju ne možemo ovaj proces zaustaviti. Moj prijedlog je da prihvatimo prijedlog g-dina Obuće, a ukoliko usvojimo Zakon u tekstu  kako je predložen, i ako se iz istog ustanovi da Vijeće J.P. RTV BPK-a Goražde nije dalje zakonska forma, u tom slučaju ćemo ovu tačku skinuti s dnevnog reda.



Po ovom prijedlogu u diskusiji je učestvovao sekretar Skupštine Bosansko-podrinsjkog kantona Goražde Bašić Midhat.



Begović Alija – predsjedavajući Skupštine


Ko je za prijedlog predsjednika Komisije za izbor i imenovanja g-dina Obuća Bajra da se kao tačka 3. dnevnog reda uvrsti:  Prijedlog Odluke o razrješenju člana Vijeća J.P. RTV BPK-a Goražde, molim, da digne ruku? /16 poslanika/



Ima li neko protiv? /1 poslanik/



Da li se neko uzdržao od glasanja? /6 poslanika/



Konstatiram da je kao 3-ća tačka dnevnog reda u današnji dnevni red Skupštine  Bosansko-podrinjskog kantona Goražde uvršten: Prijedlog Odluke o razrješenju člana Vijeća J.P. RTV BPK-a Goražde,  sa 16 glasova „za“, 1 „protiv“ i 6 „uzdržanih“ glasova.



Za današnju sjednicu Skupštine predlažem konačan:

D n e v n i    r e d



1/ Vladin sat – poslanička pitanja i inicijative,



2/ Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde,

                         3/ Prijedlog Odluke o razrješenju člana Vijeća J.P. RTV BPK-a Goražde,



4/ Analiza stanja u zdravstvu na području Bosansko-podrinjskog kantona Goražde u 2008. godini sa osvrtom na realizaciju zaključaka sa 8-me redovne sjednice Skupštine Bosansko-podrinsjkog kantona Goražde, održane 21. januara 2008. godine.



Ko je za predloženi dnevni red, molim, da digne ruku? /17 poslanika/


Ima li neko protiv? /Niko/



Da li se neko uzdržao od glasanja? /6 poslanika/



Konstatiram da je Skupština Bosansko-podrinjskog kantona Goražde, sa 17 glasova „za“ i 6 „uzdržanih“ glasova usvojila predloženi dnevni red.

Tačka 1.-



Prelazimo na 1-vu tačku dnevnog reda: Vladin sat – poslanička pitanja i inicijative.


Begović Alija – predsjedavajući Skupštine


Podsjetio je poslanike na član 206. Poslovnika Skupštine Bosansko-podrinjskog kantona Goražde koji se odnosi na Vladin sat – poslanička pitanja i inicijative i zamolio poslanike da se pridržavaju odredbi citiranog člana.



Uruči  Nazif – premijer  BPK-a Goražde



Upoznao je poslanike Skupštine Bosansko-podrinjskog kantona Goražde o uzvratnoj posjeti delegacije Pokrajine Istočni Azerbejdžan Bosansko-podrinjskom kantonu Goražde u ponedjeljak 20. jula 2009. godine i zamolio one koji žele učestvovati u protokolu da se jave sekretaru Vlade Bosansko-podrinjskog kantona Goražde.


U ime Vlade Bosansko-podrinjskog kantona Goražde, želim da vas upoznam zašto niste dobili odgovore na poslanička pitanja i inicijative. Jučer je  Vlada razmatrala odgovore koji nisu kompletirani, a drugo pokušavamo da se uklopimo kako piše u Poslovniku Skupštine da je odgovor na formatu A4 kako bi odgovorili  što je moguće direktniji. Zbog posjete delegacije Azerbejdžana nismo uspjeli kompletirati odgovore, pa vas molim za razumijevanje.



Begović Alija – predsjedavajući Skupštine


Zahvaljujem se premijeru na ovom upoznavanju i što nas je protokolarno uključio u ovaj važan dogadjaj. Zamolit ću  poslanike, one  koji  nisu  dobili odgovor da uvažimo  obrazloženje g-dina Premijera i da sačekamo ovih 7 dana koliko je premijer zatražio za dostavljanje odgovora na naša pitanja i inicijative.



Terović Dževad – Uvažio bih obrazloženje premijera i predsjedavajućeg što se tiče odgovora na poslanička pitanja i inicijative, sa prethodne sjednice obzirom da se radi o pitanjima sa sjednice koja je održana 11. 06. 2009. godine, ja želim da ovim pravima i odredbama iz Poslovnika Skupštine član 208. stav 4.  koji glasi: „Ukoliko na poslaničko pitanje nije dostavljen odgovor u roku, u odnosnu na stav 2., a to je 15 dana poslanik može tražiti da ovo pitanje od Kolegija bude obavezno stavljeno kao tačka dnevnog reda na narednom zasjedanju u okviru Vladinog sata.



Obzirom da sam ja postavio dva vrlo značajna pitanja. Jedno se odnosi na efekte mjera štednje koje je donijela Vlada Bosansko-podrinjskog kantona Goražde za 2009. godinu i drugo pitanje koje se odnosi na to da li postoje otvoreni podračuni, koja su to sredstva i iz kojih izvora mimo jedinstvenog računa trezora, smatram da ovo nije bilo potrebno ni na pola lista papira odgovoriti i da je Vlada u ovom vremenu mogla to da dostavi. 



Drugo, ja sam na prethodnoj sjednici pokrenuo jednu inicijativu za donošenje Odluke u skladu sa Poglavljem IV Poslovnika Skupštine BPK-a Goražde, član 95. stav 1., a govori se o prijedlogu ili inicijativi za donošenje Odluke da se višak prihoda iz prethodnih obračunskih perioda u iznosu od 3.306.000 KM imaju upotrijebiti isključivo za razvojne projekte iz ustavne nadležnosti Kantona i opština u njegovom sastavu. 


Članom 204. stav 2. i 3. Poslovnika Skupštine Bosansko-podrinjskog kantona Goražde rečeno je da o podnesenim inicijativama, u pravilu, vodi se rasprava na prvoj narednoj sjednici Skupštine u okviru „Vladinog sata“. Obzirom  da u ovom ostavljenom periodu premijer, Vlada i ministar finansija nisu pokušali niti jednom kontaktirati podnosioca ove inicijative, ja u skladu sa članom 204. Poslovnika Skupštine Bosansko-podrinjskog kantona Goražde tražim da Kolegij Skupštine ovu moju Odluku i pitanje danas raspravi u okviru „Vladinog sata“ i da se u skladu sa stavom 3. člana 204. Skupština opredjeli da li prihvata inicijativu ili ne. 


Obzirom da smo sinoć imali priliku da vidimo kakvo je stanje u Goraždu, da nam ljudi praktično plivaju po glavnim ulicama u gradu, dovoljno govori na ozbiljnost trenutka i situacije, te našu nepažnju ili nedomaćinsko ponašanje sa budžetskim sredstvima koja hitno treba uložiti u rješavanje ovih osnovnih egzistencijalnih pitanja gradjana, a ne da strepimo kada prvi oblak sa Hranjena krene prema Goraždu, da li ćemo plivati, ili ćemo hodati po ulicama.



Bilić Dragomir -  Postavio sam prije 3-4 sjednice ministru za privredu kada će se asfaltirati ulica 43. Dub. i ministar mi je odgovorio da je pitanje upućeno Općini Goražde. Medjutim, do danas nisam dobio odgovor pa insistiram da mi se pismenim putem odgovori.



Kumro Mesud – Ja nažalost ne mogu prihvatiti obrazloženje g-dina premijera. Mogu u dijelu kada se tiče mojih inicijativa koje sam postavio prije mjesec dana. Medjutim, zaista, moram izraziti svoje  nezadovoljstvo što se, po meni, nije reagovalo na vrlo bitne inicijative koje su stare i po nekoliko mjeseci. Dalje, iskoristio bih priliku da premijeru ili nekom od članova Vlade, da ih zamolim da nas možda danas informišu o sinošnjem neveremenu u Goraždu, o informacijama kojima oni posjeduju, o štetama koje je to nevrijeme prouzrokovalo, o nekim kritičnim mjestima u Kantonu gdje se ponavljaju štete svaki put kada dodje do većeg nevremena. Ovo tim prije, što sam jutros na Federalnom radiju slušao vijesti i Federalni radio izvještava o ogromnom neveremenu u Goraždu i učinjenim materijalnim štetama, što je u meni izazvalo malo straha i panike. U tom smislu bih zamolio premijera ili nekog od članova Vlade da nas upozna o ovome.


Kurtović Mustafa – ministar za privredu
                         Odgovorio je na pitanje poslanika Kumro Mesuda vezano za nevrijeme koje je zahvatilo Općinu Goražde i istakao da su se već poduzele neke mjere. 



Borović Mensud  – Na osnovu člana 202. i člana 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, podnosim:

Poslaničku inicijativu



Obzirom da smo na jednoj od predhodnih sjednica Skupštine Bosansko-podrinjskog kantona Goražde usvojili Etički kodeks za izabrane zvaničnike Bosansko-podrinjskog kantona Goražde, a da u periodu nakon toga u odredjenim slučajevima, na sjednicama Skupštine Bosansko-podrinjskog kantona Goražde, dolazi do nepoštivanja istog od strane pojedinih izabranih zvaničnika, podnosim poslaničku inicijativu da Stručna služba Skupštine Bosansko-podrinjskog kantona Goražde pripremi izjave o prihvatanju i pridržavanju Etičkog kodeksa, i iste dostavi svim izabranim zvaničnicima Bosansko-podrinjskog kantona Goražde na potpisivanje, u skladu sa tačkom 33. Etičkog kodeksa za izabrane zvaničnike Bosansko-podrinjskog kantona Goražde. 

Poslaničko pitanje



Obzirom da se u javnosti često spominje informacija o projektu obnove i izgradnje stambenih objekata u okviru Ministarstva za boračka pitanja Bosansko-podrinjskog kantona Goražde, a obzirom da gradjani i nadležne službe općina u sastavu Bosansko-podrinjskog kantona Goražde nemaju informaciju o korisnicima, podnosim poslaničko pitanje Ministarstvu za boračka pitanja Bosansko-podrinjskog kantona Goražde ko su korisnici projekta, odnosno tražim da se u pisanoj formi dostavi spisak imena korisnika pomoći u obnovi i izgradnji stambenih objekata koji su obuhvaćeni projektom Turske organizacije za medjunarodni razvoj -  Tika.



Adžem Dževad – ministar za boračka pitanja
                        Odgovor na poslaničko  pitanje poslanika Borović Mensuda dostavit ćemo  u pismenoj formi.
                        Žuga Damir – Zahvaljujem se ministru za privredu na detaljnom upoznavanju sa problemima elementarne nepogode koju smo sinoć imali u našem gradu i poduzimanju nekih stvari na rješavanju tih problema. 



Imam jedno poslaničko pitanje na koje tražim pismeni odgovor.



Na osnovu člana 202. i 203. Poslovnika Skupštine Bosansko-podrinjskog kantona Goražde postavljam pitanje: Zašto se definitivno ne počne sa izgradnjom Porodične ambulante u prigradskom naselju Vitkovići. Na osnovu provjerenih infromacija Općina Goražde je planirala dio sredstava u 2008. i 2009. godini za finansiranje navedenog projekta. U skladu sa projektnom dokumentacijom Općina Goražde je provela sve zakonom predvidjene procedure. Ističem da je Vlada Kantona u Budžetu za 2009. godinu planirala finansijska sredstva u visini od 100.000 KM na posebnom ekonomskom kodu u okviru nadležnog resornog Minstarstva za zdravstvo, socijalnu politiku, izbjegla i raseljena lica. Vlada je svojom Odlukom na 24-toj redovnoj sjednici održanoj 14. 05. 2009. godine usvojila Program utroška sredstava sa ekonomskog koda 615200 kojim je planirano 100.000 KM za sufinsiranje projekta izgradnje Porodične ambulante u naselju Vitkovići. Postavlja se pitanje kada će ta sredstva biti operativna kako bi se mogla zaokružiti konstrukcija finansiranja, potpisati ugovor i konačno početi radovi od strane izvodjača, a posebno u ovom vremenu gradjevinske sezone.



Drugo pitanje, s ozbirom da smo sinoć čuli kakvo je stanje punjenja našeg Budžeta za prvih 6 mjeseci ove godine. Imamo punjenje oko 13.300.000 KM. Tražim od premijera da nas upozna o detaljnim stvarima i da mi možda odgovori na ovo moje poslaničko pitanje, za koje ja smatram da bi se moglo odmah odgovoriti koliko je sredstava došlo sa viših nivoa vlasti, koliko je došlo kroz projekte i da nam jednostavno kaže kakvo je stanje. Vi znate da smo mi usvojili Budžet od 41.000.000 KM i ako se nastavi ovim tempom imat ćemo izvršenje Budžeta od 27.000.000 KM. Falit će nam 14.000.000 KM. Ja ovo pitam u ime Kluba svoje političke partije, u ime opozicije, jer smo stvarno zabrinuti za naše gradjane i za sve one koji su korisnici ovog Budžeta i želim, jednoglasno, u dobroj namjeri da vidimo koje ćemo možda poteze povući u kojem smjeru, šta da radimo, jer je očigledno da nam fali 14.000.000 KM. Mnogo je toga, ako nije došlo 6 mjeseci ništa, hoće li nam neko garantovati da će u ovih preostalih 6 mjeseci doći, koliko je to i kako ćemo ovaj problem riješiti, jer iz dana u dan mi sve tonemo dublje i dublje i mislim da je ovo jedan problem o kojem moramo ozbiljno razgovarati i možda i o ovim prethodnim stvarima o kojim sam ja govorio, da otvoreno kažemo smjena ili rekonstrukcija Vlade. Da vidimo kako ćemo to uraditi.


Uruči Nazif – Premijer BPK-a Goražde – dao je odgovor na poslanička pitanja poslanika Žuga Damira.



Žuga Damir – Ja sam djelimično zadovoljan odgovorom koji je dao Premijer BPK-a Goražde. Ja nikada ne bih sebi dozvolio da je preči interes moja stolica, nego interes dvojice gradjana. Ovdje smo gospodo pogriješili. Ovdje su bili preči interesi desetak-dvadeset ili trideset stolica nego 30.000 stanovnika i zato imamo zbog svega ove stvari, ovako slabo punjenje Budžeta i nikad od osnivanja Kantona do sada nije prošlo 6 mjeseci, a da nismo imali marke doznake sa višeg nivoa. To je ono što sam ja govorio 1. 12. Izvolite g-do preuzeti odgovornost za vodjenje ovog Kantona. I, evo, dokle smo došli. I sve dalje i dalje tonemo. Zato vas ozbiljno pozivam da razmislite svi,  ili o smjeni, ili o rekonstrukciji Vlade.


Agović Adis – Na osnovu člana 202. i 203. Poslovnika Skupštine Bosansko-podrinjskog kantona Goražde postavljam slijedeće poslaničko pitanje Ministarstvu unutrašnjih poslova Bosansko-podrinjskog kantona Goražde:



Koliko je bilo upražnjenih radnih mjesta /za policajce/ u vremenu prijema 27 policajaca u prošloj godini, i kako je i na koji način vršena izmjena Pravilnika o organizaciji i sistematizaciji radnih mjesta MUP-a BPK-a Goražde?


Adžem Memsur – Ja sam za ovom govornicom podnosio do sada nekoliko poslaničkih pitanja i inicijativa, a većina od njih se odnosila na putne komunikacije, prije svega, putnu komunikaciju Mravinjac-Berič-Spahovići, odnosno Osanica-Ilovača-Brzača, Podhranjen itd. Dolazeći jutros na ovu Skupštinu primjetio sam na putnoj komunikaciji Mravinjac-Berič neke mašine, neke radnike, pa sam se obradovao da će biti nešto, da će se oštećenja nastala na toj putnoj komunikaciji napokon iole napraviti, pa pitam ministra privrede, volio bih da potvrdi ove moje predrasude i da obradujemo gradjane ove putne komunikacije.


Kurtović Mustafa – ministar za privredu
                          Dao je odgovor na poslaničko pitanje poslanika Adžem Memsura.



Begović Alija – predsjedavajući Skupštine


Zamolio bih g-dina Terovića da još jedanput iznese svoj prijedlog.



Terović Dževad – Na osnovu Poglavlja IV Poslovnika Skupštine Bosansko-podrinjskog kantona Goražde, odnosno u tom Poglavlju utvrdjene su dužnosti i prava poslanika u Skupštini, a u vezi sa članom 95. pod a/ pokrenuo sam na prošloj sjednici inicijativu za donošenje Odluke iz nadležnosti Skupštine Bosansko-podrinjskog kantona Goražde. U skladu sa navedenim odredbama Poslovnika predlažem da Skupština Bosansko-podrinjskog kantona Goražde donese slijedeću:

O d l u k u



„Višak prihoda u odnosu na rashode iz ranijih obračunskih perioda iskazan u Rebalansu Budžeta za 2008. godinu donešen 26. 12. 2008. godine u iznosu od 3.306.186 KM ima se isključivo upotrijebiti u razvojne projekte na nivou Kantona iz njegove ustavne nadležnosti i nadležnosti opština iz sastava Bosansko-podrinjskog kantona Goražde“.

O b r a z l o ž e n j e



Ova sredstva su bila planirana da se oprihoduju u Rebalansu od 26. 12. 2008. godine. Prema Izvještaju o izvršenju Budžeta na dan 31. 12. 2008. godine niti jedna KM nije oprihodovana što je, zapravo, skinuto sa prihodovne strane i kao da nismo ostvarili niti imali ta sredstva. Skupština je, istina, dala saglasnost da se to neoprihoduje i ova sredstva su ostala potpuno nekontrolisana od strane Skupštine i Vlada ih koristi, nažalost, i dalje u finansiranje potrošnje na teret ukupnog razvoja Bosansko-podrinjskog kantona Goražde. To smo potvrdili i maloprijedjašnjom izjavom premijera BPK-a Goražde koji kaže da je dao plate, a ništa ne govori da je dao za druge razvojne projekte koji su od interesa za sve gradjane, ne samo za one koji primaju platu iz Budžeta BPK-a Goražde.



Zbog toga tražim da Komisija za privredu i ekonomsku politiku Skupštine Bosansko-podrinjskog kantona Goražde, u saradnji sa Vladom i načelnicima opština u sastavu Bosansko-podrinjskog kantona Goražde, izrade razvojni program utroška ovih sredstava isključivo u razvoj privredne infrastrukture i drugih gorućih problema i potreba gradjana Bosansko-podrinjskog kantona Goražde.



Begović Alija – predsjedavajući Skupštine


U skladu sa članom 204. stav 2. Poslovnika Skupštine Bosansko-podrinjskog kantona Goražde o podnesenim inicijativama, u pravilu, vodi se rasprava na prvoj narednoj sjednici Skupštine u okviru „Vladinog sata“ što upravo činimo, a subjekat na kojeg se odnosi inicijativa dužan je da se o istoj odredi uz obrazloženje. Stav 3. ovog člana glasi: „Skupština se može zaključkom odrediti o predloženoj inicijativi, a dužna je da se odredi, ukoliko podnosilac inicijative to traži, na prvoj narednoj sjednici u okviru „Vladinog sata“. Dakle, pošto je pitanje tek u raspravi, ako eventualno, treba da se opredijelimo, možemo to ostaviti za narednu sjednicu. Želi li premijer ili resorni ministar da se očituju po ovoj inicijativi?


Uruči Nazif – premijer BPK-a Goražde



O ovom pitanju je raspravljano kroz Izvještaj o poslovanju za proteklu godinu, što bi rekli pravno-formalno adaktirano i drugo, u Zakonu o izvršenju Budžeta koji je usvojila ova Skupština piše u članu 3.: „Nerasporedjeni višak prihoda nad rashodima iz prethodnog perioda u iznosu od 1.298.000 KM koristit će se za povećanje likvidnosti u fiskalnoj 2009. godini. O tome da se ta sredstva sad predlažu i imaju usmjeriti, koja praktično ne postoje, ako ćemo faktički gledati i nemojte da pravimo zabunu, ali nemam ništa protiv da ostanemo pri inicijativi i sve što napišete dobit ćete detaljan odgovor, kao i uvijek.



Terović Dževad -  Da pojasnimo. Ovaj višak prihoda nastao je, ne kao povećavanje ili više ubranih prihoda u odnosu na plan, nastao je kao neizvršenje odluka Skupštine u budžetskoj rashodovnoj strani. Znači, Vlada Bosansko-podrinjskog kantona Goražde nije ispoštovala Odluku Skupštine da finansira odredjene projekte. Tu su, pod broj jedan opštine, kojima je uzeto 900.000 KM, tu su ulaganja u infra-strukturu itd. Znači, da su ta sredstva proizvod više ubranih prihoda u odnosu na plan, ja bih mogao da se složim, ali ova sredstva su proizvod neizvršenih odluka Skupštine čime je prekršen Zakon o izvršenju Budžeta Bosansko-podrinjskog kantona Goražde i ostala su nekontrolisana od strane Skupštine Kantona. Prema tome, ako je iskazan prihod i u Rebalansu od 26. 12. 2008. godine, unešen kao prihodovna strana, odakle za pet dana nema tih sredstava? I drugo, jedino je nadležna Skupština da donese Odluku u koje namjene će se ta sredstva upotrijebiti. To nije nadležnost Vlade. Vladino je da izvrši odluke, kao tehnički izvršilac, a nadležnost je Skupštine gdje će te pare utrošiti, posebno da nije izvršila Odluku Skupštine u dijelu rashodovne strane kada su u pitanju opštine,  kapitalna ulaganja itd. Prema tome, ovo što premijer kaže da je 1.200.000 KM, drugo je tekuća likvidnost. Nemamo para pa ćemo to izvršiti. Trebaju nam pare a nemamo prihode. To je jedna priča, a drugo je Budžet. Mi smo na prošloj Skupštini usvojili Izvještaj o finansijskom poslovanju J.U. Službe za  zapošljavanje, pa smo oprihodovali 500.000 KM i spasili Službu da ne napravi  gubitak od 300.000 KM. Znači, koristili smo jedne računovodstvene standarde u J.U. „Služba za zapošljavanje Goražde“, a kada je u pitanju Budžet i Kanton onda koristimo druge medjunarodne računovodstvene standarde. Ovako ako bude ova sredstva ostat će potpuno mimo kontrole i što je najgore umjesto u razvoj bit će ponovo vraćena u potrošnju. Moj moto je da se ne vrate u potrošnju, to se odnosi i na mene jer i ja primam platu iz Budžeta, znači ovo ćemo vratiti u potrošnju, primiti plate, a  nismo dali opštinama. Vidjeli ste sinoć kako je stanje u Opštini Goražde, Ustikolina i Prača i te pare treba njima, jer im nije dato po odlukama Skupštine, gdje gradjani žive i rade kao i njihove porodice.


Begović Alija – predsjedavajući Skupštine


Ko se dalje javlja za riječ. Ako se niko ne javlja za riječ ostaje nam da se izjasnimo o prijedlogu Odluke koju je predložio g-din Terović, s tim što postoji poslovnička mogućnost da se na slijedećoj sjednici izjasnimo po ovom Odluci u okviru „Vladinog sata“. 



Molim Vas da Odluku dostavite u pisanoj formi koja će biti proslijedjena poslanicima. 



Zaključujem ovu tačku dnevnog reda.

Tačka 2.-



Prelazimo na 2-gu tačku dnevnog reda: Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde.



Uvodno obrazloženje po Prijedlogu Zakona o izmjenama i dopunama Zakona o Radio-televiziji Bosansko-podrinjskog kantona Goražde dala je ministrica za obrazovanje, nauku, kulturu i sport u Vladi BPK-a Goražde Delizaimović Alma.

  
             Agović Adis – član Komisije za  obrazovanje, kulturu, informisanje, mlade i sport Skupštine Bosansko-podrinjskog kantona Goražde, iznio je stav Komisije po Prijeldogu Zakona o izmjenama i dopunama Zakona o Radio-televiziji Bosansko-podrinjskog kantona Goražde, koji glasi: 

                      Komisija za obrazovanje, kulturu, informisanje, mlade i sport Skupštine Bosansko-podrinjskog kantona Goražde, na sjednici održanoj 14. jula 2009. godine, razmatrala je Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde, pa je nakon provedene rasprave, donijela  slijedeći:

Z a k l j u č a k 



1/ Komisija za obrazovanje, kulturu, informisanje i sport Skupštine Bosansko-podrinjskog kantona Goražde nema primjedbi na Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde i predlaže Skupštini Bosansko-podrinjskog kantona Goražde da vodi raspravu o istom.



Podrug Salko –  Grupa poslanika iz lokalne zajednice, iz koje ja dolazim g-din Mensud Borović, g-din Redžo Bašić, g-đa Jasmina Omerbašić i ja, već dvije godine pokušavamo i kroz ovu Skuštinu legalno se izboriti da i naši sugradjani imaju pokrivenost radio i TV signalom. Ništa do danas nije uradjeno. Stoga po ovoj tačci dnevnog reda:  Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde, predlažem slijedeći:
Z a k l j u č a k



1/ Zadužuje se Ministarstvo za privredu Bosansko-podrinjskog kantona Goražde da, u što kraćem roku, izvrši sanaciju postojećih objekata predajnika i opreme u tim objektima.



2/ Zadužuje se Ministarstvo za privredu Bosansko-podrinjskog kantona Goražde da napravi projekat za postavljanje predajnika na ruralnim dijelovima našeg Kantona kako bi cijela teritorija Bosansko-podrinjskog kantona Goražde bila pokrivena TV signalom. 



Borović Mensud  - Na osnovu člana 140. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, na prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde, predlažem slijedeće:
A m a n d m a n e



1/ U članu 4. Prijedloga Zakona o izmjenama i dopunama Zakona o Radio-televiziji Bosansko-podrinjskog kantona Goražde umjesto teksta: „CRA“ upisati tekst“ Nezavisna komisija za medije /CRA/“.

O b r a z l o ž e n j e




Obzirom da u članu 2. i članu 8. osnovnog Zakona stoji puni naziv organa: „Nezavisna komisija za medije /“CRA“/, a koji se članom 4. Prijedloga Zakona o izmjenama i dopunama Zakona mijenja u naziv: „Nadležni organ za komunikacije“, neophodno je u osnovnom Zakonu izmijeniti potpuni raniji naziv organa, a ne samo skraćenicu istog.



2/ U članu 17. Prijedloga Zakona o izmjenama i dopunama Zakona, a koji se  odnosi na član 50. osnovnog Zakona u stavu 4. brisati riječi: „i razrješava“.



3/ U članu 20. Prijedloga Zakona o izmjenama i dopunama Zakona, a koji se odnosi na član 51.a., u stavu 2. brisati riječi: „i razrješava“.

O b r a z l o ž e n j e 2. i  3. Amandmana



Razrješenje /u oba slučaja/ definisano članom 14. Prijedloga Zakona o izmjenama i dopunama Zakona, a ovi članovi definišu imenovanja. Predložena formulacija članova koji su predmet Amandmana bi mogla proizvesti odredjene dileme u implementaciji Zakona. 



4/ U članu 20. Prijedloga Zakona o izmjenama i dopunama Zakona, a koji se odnosi na član 51. b., u stavu 2. brisati riječi: „i razrješava“.

O b r a z l o ž e n j e



Razrješenje definisano članom 16. Prijedloga Zakona o izmjenama i dopunama Zakona, a ovaj član definiše imenovanje. Predložena formulacija člana koji je predmet Amandmana bi mogla proizvesti odredjene dileme u implementaciji.



5/ Iza člana 23. Prijedloga Zakona o izmjenama i dopunama Zakona upisati novi član 24. koji glasi: „Član 55. i član 56. osnovnog Zakona se brišu“, a članovi 24. i 25. Prijedloga Zakona o izmjenama i dopunama Zakona postaju članovi 25. i 26.

O b r a z l o ž e n j e



Zakonom o izmjenama i dopunama Zakona prestaje mandat i nadležnost organa iz članova 55. i 56. osnovnog Zakona, odnosno isti prestaju da postoje, pa je s tim u vezi pomenute članove neophodno brisati.



Imamović Ibrahim  - Na prijedlog Zakona o izmjenama i dopunama Zakona o Radio-televiziji BPK-a Goražde Klub poslanika Socijaldemokratske partije BiH, predlaže slijedeće:

A m a n d m a n e



Član 7.



Dodaje se novi stav pa tekst novog člana 7. glasi: 



Član 15. mijenja se i glasi: „Emituje vlastiti program 8 sati dnevno“. Ostale odredbe ostaju kao u prijedlogu Zakona.



Član 7-A



Član 19. drugi pasus mijenja se i glasi: „Najmanje ½ programa koji se emitira u toku dana mora se sastojati od emisija koje su proizvedene u BPK-a Goražde“
Član 22. 



U članu 54. stav 2. mijenja se i glasi: „Budžet Kantona u visini finansijskih sredstava potrebnih za isplatu plaća i doprinosa za najviše 20 zaposlenike, s time da na visinu koeficijenata saglasnost daje Vlada Bosansko-podrinjskog kantona Goražde“. 



Obrazloženje zadnjeg Amandmana na član 22. je, da je po našem mišljenju u RTV BPK-a Goražde potrebno 20 zaposlnika, mi ćemo toliko finansirati i saglasnost na njihove koeficijente će davati Vlada. Televizija može imati 100 zaposlenih ukoliko obezbijede sredstva za finansiranje, a Budžet Kantona se obavezuje samo za 20 ljudi.



Džemidžić Envera  - Klub poslanika Stranke za Bosnu i Hercegovinu podržat će Prijedlog ovoga Zakona. Neću ulagati Amandman, ali želim da mi predlagač objasni član 22. izmjena Zakona, a to je član 54. stav 2.  osnovnog Zakona, jer u obrazloženju ovog Zakona stoji da nisu potrebna dodatna finansijska sredstva. Kako ne trebaju dodatna sredstva ako će se iz Budžeta isplaćivati plaće? Znači li to da će doći do otupštanja radnika? Ja sam na javnim raspravama govorila da ne trebalo dolaziti do otpuštanja radnika i ne znam hoće li se to Skupština baviti sistematizacijom radnih mjesta, jer je Zakonom utvrdjeno da će to raditi Vlada. 


Žuga Damir – Klub poslanika Stranke za Bosnu i Hercegovinu podržat će ovaj Zakon.



Skupština Bosansko-podrinjskog kantona Goražde na sjednici održanoj 1. aprila 2009. godine donijela je zaključak na tematskoj sjednici kada se raspravljalo o aktuelnoj problematici Televizije. Zaključak je bio: Zadužuje se Vlada i Ministarstvo za obrazovanje, nauku, kulturu i sport da u roku od 30 dana dostave Skupštini Prijedlog Zakona o RTV PK-a Goražde. To nije ispoštovano, ali je dobro da i danas imamo Prijedlog.



Drugi Zaključak je bio: Zdužuje se Vlada i Ministarstvo za obrazovanje, nauku, kulturu i sport BPK-a Goražde da predložene Zaključke Komisije za obrazovanje, kulturu, informisanje i sport BPK-a Goražde, po mogućnosti, ugradi u Prijedlog Zakona o Televiziji. O onim zaključcima koji se ne mogu ugraditi u Prijedlog Zakona, da se očituju na narednoj sjednici Skupštine. Ja koristim svoje pravo i tražim da se danas odredi Skupština o zaključcima koje je Komisija predložila tada na tematskoj sjednici.



Tih zaključaka je bilo 10., a iz ovog materijala se može vidjeti da je samo zaključak 9. uvršten u Prijedlog ovog Zakona, dok ostalih 9 zaključaka nije ispoštovano. Naravno, to je bilo nemoguće ugraditi u Zakon. 



Podržavam grupu poslanika koji dolaze iz mjesta gdje nije pokriven TV signal, podržavam njihove zaključke, koji su ujedno i zaključci Komisije za obrazovanje, kulturu, informisanje i sport Skupštine Bosansko-podrinjskog kantona Goražde, tj. zaključak 3. i 4. gdje se kaže: 



3/ Zadužuje se Ministarstvo privrede BPK-a Goražde da u što kraćem roku izvrši sanaciju postojećih objekata predajnika i opreme u tim objektima.



4/ Zadužuje se Ministarstvo privrede BPK-a Goražde da napravi projekat za postavljanje predajnika na ruralnim dijelovima našeg Kantona kako bi cijela teritorija Bosansko-podrinjskog kantona Goražde bila pokrivena TV signalom.



Klub poslanika Stranke za BiH će podržati ove zaključke.



Takodjer, tražim da se danas Skupština izjasni o zaključcima 1., 2. 5. i 10. koje je predložila Komisija, s tim što smo izvršili malu korekciju, a  koji glase:



Slažem se sa predjednikom Kluba SDA da mi ne možemo  tražiti od Opštine i Centra za kulturu da potpišu ugovor, ali možemo možda predložiti ili sugerisati Opštini Goražde i Centra za kulturu, da nekako formulišemo taj zaključak, da potpišu ugovor sa J.P. RTV BPK-a Goražde o besplatnom korištenju prostorija  i dijela opreme koju sada koristi J.P. RTV BPK-a Goražde.



Možda i da promijenimo ovaj prvi zaključak i da kažemo, da tražimo od resornog Ministarstva za obrazovanje, nauku, kulturu i sport BPK-a Goražde da iznadju trajno rješenje smještaja za J.P. RTV BPK-a Goražde. Medjutim, nastupila je recesija i mislim da se ovakav zaključak ne bi ispoštovao. Zato predlažem prvi zaključak.



2/ Traži se od  Vlade Bosansko-podrinjskog kantona Goražde da jedno ispravno vozilo dodijeli J.P. RTV BPK-a Goražde na korištenje i tako prebaciti i odgovornost za održavanje tog vozila na Menadžment J.P. RTV BPK-a Goražde.



3/ Za studijsku opremu, pripremu i emitovanje programa, što je nazahtjevnije uz digitalizaciju medija odgovoran je Menadžment J.P. RTV BPK-a Goražde /direktor, glavni i odgovorni urednik, direktor marketinga i marketing agent/, i isti se zadužuju da kroz projekte pokušaju razrješiti pomenute probleme.



4/  Traži se od Menadžmenta J.P. RTV BPK-a Goražde da izvrši korekciju koeficijenata /smanjenje koeficijenata uposlenih u J.P. RTV BPK-a Goražde i uskladi sa koeficijentima ostalih budžetskih korisnika/.


Klub poslanika Stranke za BiH neće nikada podržati zadnji Amandman Kluba Socijaldemokratske partije BiH kada se radi o zaposlenju 20 ljudi. Ako se zalažemo za regionalnu televiziju onda 29 zaposlenih u RTV BPK-a Goražde nije puno. 

                        Na osnovu člana 140., 141. i 142. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, na Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde za 2009. godinu /u daljem tekstu: Zakon/ podnosim slijedeći:

A m a n d m a n  I



U članu 17.



Na kraju V-te alineje člana 50. važećeg Zakona, umjesto tačke stavlja se zarez i daju riječi: „na još jedan mandat.“, pa tekst izgleda: „Direktor se imenuje na period od četiri godine uz mogućnost ponovnog izbor, na još jedan mandat“.

O b r a z l o ž e nj e



Moja Stranka smatra da su dva mandata dovoljna svakome da pokaže šta zna i umije.

Amandman 2.



U članu 22. predloženih izmjena i dopuna Zakona, odnosno članu 54. važećeg Zakona iza riječi: „saglasnost daje Vlada Bosansko-podrinjskog kantona Goražde“ i umjesto tačke stavlja se zarez i dodaju riječi: „uz prethodnu saglasnost Skupštine Bosansko-podrinjskog kantona Goražde“, pa stav dva treba da izgleda: „Budžeta Kantona u visini finansijskih sredstava potrebnih za isplatu plaća i doprinosa zaposlenika, s tim da na sistematizaciju radnih mjesta i zadataka, te visinu koeficijenata saglasnost daje Vlada Bosansko-podrinjskog kantona Goražde, uz prethodnu saglasnost Skupštine Bosansko-podrinjskog kantona Goražde“.



U ime Kluba poslanika Stranke za BiH predlažem slijedeći:

A m a n m d a n



Član 18. odnosno član 50 A kao novi član, govori se o Odboru za reviziju. Iza riječi: „o izvršenoj reviziji dodati riječi: „u skladu sa Zakonom o privrednim društvima u dijelu koji se odnosi na društva sa ograničenom odgovornosti“. 


Obuća Bajro – Stav Klub poslanika SDA i Kantonalnog odbora SDA je da ovaj Zakon treba podržati. 



U skladu sa odredbama Poslovnika Skupštine Bosansko-podrinjskog kantona Goražde na Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde, predlažem slijedeći:
A m a n d m a n   I



U članu 4. /drugi red/ iza riječi: „Goražde“ dodaju se riječi: „d.o.o.“.

O b r a z l o ž e n j e



Članom 3. Zakona o izmjenama i dopunama Zakona o Radio-televiziji Bosansko-podrinjskog kantona Goražde definisan je naziv i skraćeni naziv ovog javnog preduzeća – privrednog društva koji treba uskladiti tj. primjeniti na cio tekst Zakona.

A m a n d m a n  II



U članu 9. iza riječi: „vlastiti“  dodati riječ: „Federacije“.

O b r a z l o ž e n j e



Obzirom da je u medjuvremenu donešen, treba se pozvati na Zakon o sukobu interesa u institucijama  vlasti Federacije Bosne i Hercegovine.

A m a n d m a n   III



U članu 23. iza riječi „vlasti“ treba upisati riječi „Federacije“.

O b r a z l o ž e n j e



Isto kao po pitanju Amandmana broj 2. 



Terović Dževad  -  Uz ovaj Zakon trebali smo dobiti stav Ministarstva za finansije i stav Ministarstva za pravosudje i upravu BPK-a Goražde. Dobro bi bilo da imamo njihov stav po ovom Zakonu.


Dalje, u diskusiji po Prijedlogu  Zakona o izmjenama i dopunama Zakona o Radio-televiziji Bosansko-podrinjskog katnona Goražde učestvovali su: Kurtović Mustafa ministar za privredu, Uruči Nazif premijer BPK-a Goražde, Frašto Emir i Bašić Redžo.



Begović Alija – predsjedavajući Skupštine



Zaključujem raspravu po ovoj tačci dnevnog reda i prelazimo na 4-tu tačku. 3-ću tačku dnevnog reda ćemo ostaviti nakon izjašnjavanja po 2-goj tačci dnevnog reda.

Tačka 4.-

                          Begović Alija – predsjedavajući Skupštine



Otvaram raspravu po 4-toj  tačci dnevnog reda: Analiza stanja u zdravstvu na području Bosansko-podrinjskog kantona Goražde u 2008. godini sa osvrtom na realizaciju zaključaka sa 8-me redovne sjednice Skupštine Bosansko-podrinsjkog kantona Goražde, održane 21. januara 2008. godine.

                         /Sjednici prisustvuju: direktor Kantonalne bolnice Goražde Jahić Fadil, direktora Kantonalnog zavoda zdravstvenog osiguranja BPK-a Goražde Pleh Ferid, direktor Doma zdravlja Goražde Gušo Sabina, direktor Doma zdravlja Ustikolina Elijas Mohamed, direktor Doma zdravlja Prača Žigo Medo, direktorica Apoteke „9.Maj“ Goražde Džambegović Seida i  predstavnik Zavoda za javno zdravstvo Goražde Čengić Nedim/.

Imamović Demir – ministar za socijalnu politiku, zdravstvo, 
                                raseljena lica i izbjeglice


Dao je obrazloženje po Analizi stanja u zdravstvu na području Bosansko-podrinjskog kantona Goražde u 2008. godini sa osvrtom na realizaciju zaključaka sa 8-me redovne sjednice Skupštine Bosansko-podrinjskog kantona Goražde, održane 21. januara 2008. godine.

                          Begović Alija – predsjedavajući Skupštine


Dajem pauzu do 14 sati za ručak i predlažem da Vlada Bosansko-podrinjskog kantona Goražde zauzme svoj stav o predloženim amandmanima na Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde, s tim što ću ovu tačku ostatviti otvorenom pa ćemo izjasniti poslije pauze.



/Završena pauza/



Begović Alija – predsjedavajući Skupštine


Nastavljamo sa radom. Dajem riječ ministrici za obrazovanje, nauku, kulturu i sport BPK-a Goražde da saopšti stav Vlade BPK-a Goražde po našim amandmanima.



Delizaimović Alma – ministrica za obrazovanje, nauku, kulturu i sport



Vlada je razmatrala amandmane i donijela je slijedeće:

Z a k l j u č k e



Amandmani koji se tiču tehničkog dotjerivanja Zakona g-dina Obuće Bajra prihvataju se svi.



Što se tiče Amandmana g-dina Borović Mensuda koji se takodjer odnose na tehničke izmjene Zakona se, takodjer, prihvataju svi.



Amandman Stranke za Bosnu i Hercegovinu se prihvata djelimično.  Stav Vlade je:



Da se u članu  18., odnosno članu 50 A koji se mijenja koji govori o Odboru za reviziju iza riječi: „o izvršenoj reviziji“ dodaju riječi: „u skladu sa važećim zakonskim propisima“, a Stranka za Bosnu i Hercegovinu je predlagala „u skladu sa Zakonom o privrednim društvima u dijelu koji se odnosi na društva sa ograničenom odgovornosti“.



Smatramo, da ako bi stavili u skladu sa važećim zakonskim propisima olakšali primjenu, jer se zakonski propisi mijenjanju.



Amandmani Socijaldemokratske partije prihvataju se u cjelosti kako su i predloženi.



Što se tiče Amandmana Damira Žuge Vlada je zauzela stav da ne se ne prihvata niti jedan od dva predložena Amandmana uz obrazloženje. I Amandman se odnosi na imenovanje direktora uz mogućnost ponovnog izbora na još jedan mandat. Mi smatramo da postoji mnogo mehanizama kojim se direktor može  smijeniti ukoliko ne radi profesionalno ili zakonito, a s druge strane ukoliko je neko stručan zašto ga ograničiti na dva mandata i iz proceduralnih problema smijeniti sa mjesta direktora.



Što se drugog Amandmana Damira Žuge koji govori o članu 54. stav 2. u kome se kaže da se dodaju riječi: „saglasnost daje Vlada Bosansko-podrinjskog kantona Goražde“, te da se doda „uz prethodnu saglasnost Skupštine BPK-a Goražde“, stav Vlade je da bi ovo bilo previše saglasnosti za  jedan provedbeni akt čime bi maksimalno usložnili ovu proceduru, i smatramo da bi nam ona puno vremena oduzela dok bi se došlo do tog Pravilnika o unutrašnjoj organizaciji i sistematizaciji. Naravno  na vama je da odlučite da li ćete ovo prihvatiti ili ne.



Obuća Bajro – predsjednik Kluba Stranke demokratske kacije


Vlada je prihvatila Amandmane 2. i 3. koje sam ja predložio, samo bih zamolio da se koristi izvorni naziv Zakona, a njegov je naziv Zakon o sukobu interesa u organima vlasti u Federaciji Bosne i Hercegovine. To je tehnička ispravka i zamolio bih predlagača da prihvati ovo.



Žuga Damir – Tražim da se Skupština izjasni o mojim amandmanima


Begović Alija – predsjedavajući Skupštine



Vlada je prihvatila svih 5 Amandmana g-dina Borovića. Prihvaćena  su i 3 imandmana Socijaldemokratske partije BiH koje je iznio predsjednik Kluba g-din Ibrahim Imamović.


G-din Žuga Damir traži da se izjasnimo o njegovim Amandmanima.



Žuga Damir 

A m a n d m a n  I



U članu 17.



Na kraju V-te alineje člana 50. važećeg Zakona, umjesto tačke stavlja se zarez i dodaju se riječi: „na još jedan mandat.“, pa tekst izgleda: „Direktor se imenuje na period od četiri godine uz mogućnost ponovnog izbor, na još jedan mandat“.



/Sjednici prisustvuje 20 poslanika/

                        Begović Alija – predsjedavajući Skupštine



Stavljam na glasanje ovaj Amandman.



Ko je za, molim, da digne ruku? /8 poslanika/



Ima li neko protiv? /3 poslanika/



Da li se neko uzdržao od glasanja? /9 poslanika/



Konstatiram da Skupština Bosansko-podrinjskog kantona Goražde sa 8 glasova „za“, 3 „protiv“ i 8 „uzdržanih“ glasova nije prihvatila I Amandman poslanika  Žuga Damira.



Žuga Damir 

Amandman 2.



U članu 22. predloženih izmjena i dopuna Zakona, odnosno članu 54. važećeg Zakona iza riječi: „saglasnost daje Vlada Bosansko-podrinjskog kantona Goražde“ i umjesto tačke stavlja se zarez i dodaju riječi: „uz prethodnu saglasnost Skupštine Bosansko-podrinjskog kantona Goražde“, pa stav dva treba da izgleda: „Budžeta Kantona u visini finansijskih sredstava potrebnih za isplatu plaća i doprinosa zaposlenika, s tim da na sistematizaciju radnih mjesta i zadataka, te visinu koeficijenata saglasnost daje Vlada Bosansko-podrinjskog kantona Goražde, uz prethodnu saglasnost Skupštine Bosansko-podrinjskog kantona Goražde“.



Begović Alija – predsjedavajući Skupštine


Stavljam na glasanje ovaj Amandman.


Ko je za, molim, da digne ruku? /8 poslanika/



Ima li neko protiv? /4 poslanika/



Da li se neko uzdržao od glasanja? /8 poslanika/



Konstatiram da Skupština Bosansko-podrinjskog kantona Goražde sa 8 glasova „za“, 4 „protiv“ i 8 „uzdržanih“ glasova nije prihvatila II Amandman poslanika  Žuga Damira.



G-din Žuga je rekao da su sa  djelimično  prihvaćenim  Amandmanom  Kluba poslanika Stranke za Bosnu i Hercegovinu zadovoljni.


             Amandmani g-dina Bajra Obuće se u cjelosti prihvaćeni od strane Vlade BPK-a Goražde.



Stavljam na glasanje zaključke koje je predložio poslanik Podrug Salko, a koji glase:
                       1/ Zadužuje se Ministarstvo za privredu Bosansko-podrinjskog kantona Goražde da, u što kraćem roku, izvrši sanaciju postojećih objekata predajnika i opreme u tim objektima.



2/ Zadužuje se Ministarstvo za privredu Bosansko-podrinjskog kantona Goražde da napravi projekat za postavljanje predajnika na ruralnim dijelovima našeg Kantona kako bi cijela teritorija Bosansko-podrinjskog kantona Goražde bila pokrivena TV signalom. 



Ko je za, molim, da digne ruku? /20 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 20 glasova „za“ donijela slijedeći:

Z a k l j u č a k



1/ Zadužuje se Ministarstvo za privredu Bosansko-podrinjskog kantona Goražde da, u što kraćem roku, izvrši sanaciju postojećih objekata predajnika i opreme u tim objektima.



2/ Zadužuje se Ministarstvo za privredu Bosansko-podrinjskog kantona Goražde da napravi projekat za postavljanje predajnika na ruralnim dijelovima našeg Kantona kako bi cijela teritorija Bosansko-podrinjskog kantona Goražde bila pokrivena TV signalom. 



Imamo još zaključke Damira Žuge. G-din Žuga traži da se pojedinačno izjasnimo o predloženim zaključcima.


/Sjednici prisustvuje 21 poslanik/


1/ Sugeriše se Općini Goražde i Centru za kulturu Goražde da potpišu Ugovor sa J.P. RTV BPK-a Goražde o besplatnom korištenju prostorija i dijela opreme koju sada koristi J.P. RTV BPK-a Goražde. 



Ko je za ovakav zaključak, molim, da digne ruku? /16 poslanika/



Ima li neko protiv? /3 poslanika/



Da li se neko uzdržao od  glasanja? /2 poslanika/



Konstatiram da je Skupština Bosansko-podrinjskog kantona Goražde sa 16 glasova „za“, 3 „protiv“ i 2 „uzdržana“ glasa donijela slijedeći:

Z a k l j u č a k

                         1/ Sugeriše se Općini Goražde i Centru za kulturu Goražde da potpišu Ugovor sa J.P. RTV BPK-a Goražde o besplatnom korištenju prostorija i dijela opreme koju sada koristi J.P. RTV BPK-a Goražde. 



Zaključak 2:  Traži se od  Vlade Bosansko-podrinjskog kantona Goražde da jedno ispravno vozilo dodijeli J.P. RTV BPK-a Goražde na korištenje i tako prebaciti i odgovornost za održavanje tog vozila na Menadžment J.P. RTV BPK-a Goražde.



G-din Žuga odustaje od ovog Zaključka jer je ovo već realizovano.



Slijedeći Zaključak bit će zaključak 2. Za studijsku opremu, pripremu i emitovanje programa, što je nazahtjevnije uz digitalizaciju medija odgovoran je Menadžment J.P. RTV BPK-a Goražde /direktor, glavni i odgovorni urednik, direktor marketinga i marketing agent/, i isti se zadužuju da kroz projekte pokušaju razrješiti pomenute probleme.



Ko je za, molim, da digne ruku? /20 poslanik/



Ima li neko protiv? /Niko/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 20 glasova „za“ i 1 „uzdržanim“ glasom donijela slijedeći:

Z a k l j u č a k

                          Za studijsku opremu, pripremu i emitovanje programa, što je nazahtjevnije uz digitalizaciju medija odgovoran je Menadžment J.P. RTV BPK-a Goražde /direktor, glavni i odgovorni urednik, direktor marketinga i marketing agent/, i isti se zadužuju da kroz projekte pokušaju razrješiti pomenute probleme.



Zaključak 3.  Traži se od Menadžmenta J.P. RTV BPK-a Goražde da izvrši korekciju koeficijenata /smanjenje koeficijenata uposlenih u J.P. RTV BPK-a Goražde i uskladi sa koeficijentima ostalih budžetskih korisnika/.


Ko je za, molim, da digne ruku? /14 poslanika/



Ima li neko protiv? /Niko/



Da li se neko uzdržao od glasanja? /7 poslanika/



Konstatiram da je Skupština Bosansko-podrinjskog kantona Goražde sa 14 glasova „za“ i 7 „uzdržanih“ glasova donijela slijedeći:

Z a k l j u č a k

                         Traži se od Menadžmenta J.P. RTV BPK-a Goražde da izvrši korekciju koeficijenata /smanjenje koeficijenata uposlenih u J.P. RTV BPK-a Goražde i uskladi sa koeficijentima ostalih budžetskih korisnika/.


Stavljam na glasanje Prijedlog Zakona o izmjenama i dopunama Zakona o Radio-televiziji Bosansko-podrinjskog kantona Goražde.


Ko je za, molim, da digne ruku? /13 poslanika/



Ima li neko protiv? /7 poslanika/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 13 glasova „za“, 7 „protiv“ i 1 „uzdržanim“ glasom donijela Zakon o izmjenama i dopunama Zakona o Radio-televiziji Bosansko-podrinjskog kantona Goražde uz Amandmane prihvaćenim od strane Vlade Bosansko-podrinjskog kantona Goražde. 
Tačka 3.-



Begović Alija – predsjedavajući Skupštine


Ostala nam je tačka 3. Prijedlog Odluke o razrješenju člana Vijeća J.P. RTV BPK-a Goražde.



Zamolit ću predsjednika Komisije za izbor i imenovanja da danm iznese stav Komisije.



Obuća Bajro – predsjednik Komisije za izbor i imenovanja


Ja nemam mandat, kao predsjednik Komisije za izbor i imenovanja da povučem Prijedlog Odluke o razrješenju člana Vijeća J.P. RTV BPK-a Goražde. Nisam ovlašten od Komisije ali Skupština može odlučiti. Mi smo 16. juna na sjednici Komisije predložili ovu Odluku. Ja sam bio obavezan predložiti ovu tačku kao dopunu dnevnog reda. Ja nisam ovlašten niti imam mandat, u ime Komisije da povučem ovaj materijal. Mi smo dobili zahtjev za razrješenje i to smo prihvatili. 


Begović Alija – predsjedavajući Skupštine



Zamolit ću sekretara Vlade, budući da se taj organ gasi stupanjem na snagu novog Zakona, kakva je procedura, da li će ti ljudi dobiti odluke o razrješenju ili se po automatizmu raspušta Vijeće J.P. RTV BPK-a Goražde? Usvajanjem novog Zakona dužni su izvjestiti članove Vijeća da se razrješavaju dužnosti i da se taj organ gasi.


Sijerčić Emir – sekretar Vlade Bosansko-podrinjskog kantona Goražde


Ovo je specifično, je je g-đu koja traži rješenje imenovala Skupština nakon provedenog postupka. Nama u praksi se dešavalo da prodje vremenski rok na koji je imenovan Upravi odbor po Zakonu o vladinim i ministarskim imenovanjima najduže do 60 dana i praktično istekom tog roka ti ljudi bi trebalo da budu razrješeni. Tako smo mi smatrali dok nam se nije pojavio problem da su pojedini ljudi tražili pismeno da ih razrješimo, jer su dolazili do nekih drugih stvari gdje im je trebalo pismeno razrješenje da bi dokazali da nisu u funkciju koju su nekada obnašali. Mi smo praktikovali da donesemo pismeni akt o razrješenju.


/Sjednici prisustvuje 22 poslanika/



Begović Alija – predsjedavajući Skupštine



Stavljam na glasanje Prijedlog Odluke o razrješenju člana Vijeća J.P. RTV BPK-a Goražde.



Ko je za, molim, da digne ruku? /22 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 22 glasa „za“ donijela Odluku o razrješenju člana Vijeća J.P. RTV BPK-a Goražde.



Nastavljamo dalje sa radom. Vraćamo se na tačku 4. dnevnog reda. 


Ko se dalje javlja za riječ?



Ferhatović Jasmin – predsjednik Komisije za rad, zdravstvenu i socijalnu zaštitu


Izvjestio je Skupštinu BPK-a Goražde o radu Komisije za rad, zdravstvenu i socijalnu zaštitu po zaključcima koje je donijela Skupština Bosansko-podrinjskog kantona Goražde 21. januara 2008. godine.



Komisija za rad, zdravstvenu i socijalnu zaštitu Skupštine Bosansko-podrinjskog kantona Goražde, na sjednici održanoj 7. jula 2009. godine, razmatrala je: Analizu stanja  u zdravstvu na području Bosansko-podrinjskog kantona Goražde u 2008. godini, sa osvrtom na realizaciju zaključaka sa 8-me redovne sjednice Skupštine Bosansko-podrinjskog kantona Goražde, održane 21. januara 2008. godine, pa je na osnovu člana 43. Poslovnika Skupštine Bosansko-podrinjskog kantona Goražde („Službene novine Bosansko-podrinjskog kantona Goražde“, broj: 10/08), donijela s l i j e -  d e ć i:

Z a k lj u č a k


            Prihvata se Izvještaj Vlade Bosansko-podrinjskog kantona Goražde „Stanje zdravstvenog sektora Bosansko-podrinjskog kantona Goražde u 2008. godini“, i proslijeđuje u dalju skupštinsku proceduru.


           Komisija za rad, zdravstvenu i socijalnu zaštitu Skupštine Bosansko-podrinjskog kantona Goražde podržava prijedlog mjera na jačanju zdravstvenog sektora Bosansko-podrinjskog kantona Goražde u 2009. i 2010. godini, predložene od strane Ministarstva za socijalnu politiku, zdravstvo, raseljena lica i izbjeglice. 

                         Begović Alija – predsjedavajući Skupštine



Otvaram raspravu po ovoj tačci dnevnog reda.



U diskusiji, po ovoj tačci dnevnog reda,  učestvovali su: Obuća Bajro, Kumro Mesud, Begović Alija, Borović Mensud, Terović Dževad, Pleh Ferid direktor Kantonalnog Zavoda zdravstvenog osiguranja BPK-a Goražde.  


Žuga Damir - Kada smo usvajali Finansijski plan Zavoda zdravstvenog osiguranja za 2008. godinu, po zaključku ove Skupštine planirana su sredstva od 727.000 KM za unapredjenje kvaliteta zdravstvenih usluga u Kantonalnoj bolnici. Iz ovih sredstava izvršena je nabavka medicinske opreme u ukupnoj vrijednosti od 434.013,11 KM, čime je značajno unaprijedjen nivo usluga u Bolnici, te povećana sigurnost operativnog tretmana, čime je značajno povećan broj operacija koje se rade u Goraždu. Tako je broj operacija u 2008. godini povećan za 34,7% u odnosu na 2007. godinu, dok je broj specijalističkih pregleda povećan za 15,1%. Broj usluga u bolničkoj zdravstvenoj zaštiti povećan je za 8,5%. Na osnovu ovih pokazatelja sretan sam što mogu konstatovati da smo ispravno postupili donoseći takav zaključak, kojim smo evidentno unaprijedili rad Kantonalne bolnice.



Medjutim, Kantonalna bolnica je uvodjenjem nove dijagnostike povećala troškove redovnog poslovanja /angažman ljekara, nabavka potrošnog materijala, tekuće održavanje opreme i sl./, a ovi troškovi nisu planirani Finansijskim planom Zavoda. Kantonalna bolnica je sa 30.06. 2008. godine imala pozitivan finansijski rezultat poslovanja od 13.898,26 KM, ali je zbog povećanja troškova nastalih uvodjenjem novih usluga na kraju godine imala gubitak od 81.483,85 KM. Kad smo usvajali Rebalans Finansijskog plana Zavoda za 2008. godinu, Bolnici su umanjena planirana, a neutrošena sredstva iz kapitalnog  granta u iznosu od oko 300.000 KM. Kad sam uložio Amandman kojim sam tražio da se ova sredstva dodijele Bolnici za troškove redovnog poslovanja dobio sam uvjeravanje predsjednika Upravnog odbora Zavoda da će se za narednu godinu planirati veća sredstva za rad Kantonalne bolnice, a zbog povećanih troškova nastalih uvodjenjem novih usluga. Medjutim, Finansijskim planom za 2009. godinu sredstva nisu povećana. Ako želimo unapredjivati nivo usluga u nekoj zdravstvenoj ustanovi to moramo i finansijski pratiti. U protivnom to nužno vodi tu ustanovu u finansijski gubitak i u kratkom periodu nivo usluga će ponovo biti pogoršan. Kada smo usvajali Finansijski plan Zavoda za 2009. godinu, a s obzirom da se na finansijki plan ne može amandmanski djelovati, predložio sam da ne podržimo ovakav Finansijski plan i da ga Skupština vrati predlagaču na doradu, te da se mjesečna tranša Bolnice poveća za 20.000,00 KM mjesečno, što bi na godišnjem nivou značilo povećanje od  240.000,00 KM. Moj prijedlog su svi ocijenili kao opravdan, ali mi je sugerisano da je neophodno sa se plan usvoji, a da će se na tematskoj sjednici dati upute za izmjene i dopune Finansijskog plana Zavoda zdravstvenog osiguranja za 2009. godinu. Ono što najviše otežava rad ove ustanove su velike naslijedjene obaveze prema dobavljačima iz ranijih godina, koje su sa 31. 12. 2008. godine iznosile preko 500.000 KM /dug prema dobavljačima za isporučene robe i usluge/.



Imajući u vidu sve navedeno, predlažem da donesemo slijedeći:

Z a k l j u č a k



Nalaže se Zavodu zdravstvenog osiguranja Bosansko-podrinjskog kantona Goražde da u roku od 60 /šezdeset/ dana predloži Izmjene i dopune Finansijskog plana za 2009. godinu, čime će se obezbijediti dodatnih 240.000,00 KM za potrebe redovnog poslovanja J.Z.U. Kantonalne bolnice Goražde. 



Na sjednici Skupštine od 21. 01. 2008. godine usvojen je niz zaključaka vezanih za zdravstvo. Jedan od zaključaka odnosio se na revidiranje ugovora Zavoda sa Kliničkim centrom  Univerziteta Sarajevo. Očigledno je da po ovom pitanju nije ništa uradjeno. Evidentno je povećanjhe usluga koje se pružaju u Kantonalnoj bolnici, ali to ne dovodi do smanjenja troškova liječenja van Kantona. Naprotiv, ovi troškovi su u konstantnom porastu. Razlog tome je nepovoljan ugovor sa Kliničkim centrom. Fakture su ogromne, a pacijenti nisu zadovoljni jer se bespotrebno i predugo zadržavaju na liječenju, operativni tretman se bez opravdanog razloga odlaže, isti nalazi se uzimaju po nekoliko puta kako bi se uvećali troškovi, itd. Prosjek zadržavanja naših pacijenata na Klinici je 17 dana. Insistiram da nadležni revidiraju potpisani ugovor, razmotre druge mogućnosti i o tome podnesu izvještaj ovoj Skupštini.



Predlažem da Skupština Bosansko-podrinjskog kantona Goražde usvoji i slijedeći:

Z a k l j u č a k



Skupština Bosansko-podrinjskog kantona Goražde zadužuje Kantonalnog ministra zdravstva da, zajedno sa Predsjedavajućim Skupštine Bosansko-podrinjskog kantona Goražde, direktorom Zavoda zdravstvenog osiguranja Bosansko-podrinjskog kantona Goražde, direktorom i predsjednikom Upravnog odbora J.Z.U. Kantonalne bolnice Goražde, predsjednikom Komisije za odobravanje liječenja van Bosansko-podrinjskog kantona Goražde i drugim osobama čije prisustvo smatra potrebnim i korisnim, upriliči razgovor sa Ministrom zdravstva Federacije Bosne i Hercegovine i generalnim direktorom KCU Sarajevo u cilju razmatranja mogućnosti za povoljnije ugovaranje usluga liječenja naših pacijenata u KCU Sarajevo. 



Dalje, u diskusiji, po ovoj tačci dnevnog reda učestvovali su:  Frašto Emir, Bašić Redžo, Imamović Ibrahim, Imamović Demir, ministar za socijalnu politiku, zdravstvo, raseljena lica i izbjeglice u Vladi BPK-a Goražde.



Begović Alija – predsjedavajući Skupštine



Pošto se niko više ne javlja za riječ, zaključujem raspravu po Analizi stanja u zdravstvu na području Bosansko-podrinjskog kantona Goražde u 2008. godini sa osvrtom na realizaciju zaključaka sa 8-me redovne sjednice Skupštine Bosansko-podrinjskog kantona Goražde, održane 21. januara 2008. godine i predlažem da donesemo slijedeće zaključke: 



1/ Prima se k znanju Analiza stanja u zdravstvu na području Bosansko-podrinjskog kantona Goražde u 2008. godini, sa osvrtom na realizaciju zaključaka sa 8-me redovne sjednice Skupštine Bosansko-podrinjskog kantona Goražde, održane 21. januara 2008. godine.

                          2/ Zadužuju se  Ministarstvo za socijalnu, politiku, zdravstvo, raseljena lica i izbjeglice  i Komisija za rad, zdravstvenu i socijalnu zaštitu Skupštine Bosansko-podrinjskog kantona Goražde da sagledaju sve današnje diskusije, sve prijedloge  i da za narednu sjednicu Skupštine pripreme zaključke na osnovu diskusija iznešenih po Analizi stanja u zdravstvu na području Bosansko-podrinjskog kantona Goražde u 2008. godini, sa osvrtom na realizaciju zaključaka sa 8-me redovne sjednice Skupštine Bosansko-podrinjskog kantona Goražde, održane 21. januara 2008. godine.


Ko je za ovakve zaključke, molim, da digne ruku? /15 poslanika/


Ima li neko protiv? /Niko/


Da li se neko uzdržao od glasanja? /2 poslanika/


Konstatiram da je Skupština Bosansko-podrinjskog kantona Goražde sa 15 glasova „za“ i 2 „uzdržana“ glas donijela slijedeće:
Z a k l j u č k e

                         1/ Prima se k znanju Analiza stanja u zdravstvu na području Bosansko-podrinjskog kantona Goražde u 2008. godini, sa osvrtom na realizaciju zaključaka sa 8-me redovne sjednice Skupštine Bosansko-podrinjskog kantona Goražde, održane 21. januara 2008. godine.

                          2/ Zadužuju se  Ministarstvo za socijalnu, politiku, zdravstvo, raseljena lica i izbjeglice  i Komisija za rad, zdravstvenu i socijalnu zaštitu Skupštine Bosansko-podrinjskog kantona Goražde da sagledaju sve današnje diskusije, sve prijedloge  i da za narednu sjednicu Skupštine pripreme zaključke na osnovu diskusija iznešenih po Analizi stanja u zdravstvu na području Bosansko-podrinjskog kantona Goražde u 2008. godini, sa osvrtom na realizaciju zaključaka sa 8-me redovne sjednice Skupštine Bosansko-podrinsjkog kantona Goražde, održane 21. januara 2008. godine.



Pošto je dnevni red iscrpljen predsjedavajući Skupštine Bosansko-podrinjskog kantona Goražde zaključio je 26-tu redovnu sjednicu Skupštine BPK-a Goražde u 16:45 sati.

SEKRETAR SKUPŠTINE                                                     PREDSJEDAVAJUĆI SKUPŠTINE

        Bašić Midhat                                                                                            Begović Alija

